
FRAMKVÆMDASTJÓRN EVRÓPUSAMBANDSINS HEFUR,

með hliðsjón af sáttmálanum um starfshætti Evrópusambandsins,

með hliðsjón af tilskipun ráðsins 96/98/EB frá 20. desember 1996 um búnað um borð í skipum (1), einkum 
17. gr.,

og að teknu tilliti til eftirfarandi:

1) Að því er varðar tilskipun 96/98/EB ættu alþjóðasamningar og prófunarstaðlar að gilda í uppfærðum 
útgáfum sínum.

2) Nokkur fjöldi breytinga á alþjóðasamningum og gildandi prófunarstöðlum hefur öðlast gildi frá því 
síðasta breytingargerðin við tilskipun 96/98/EB var samþykkt. Taka ætti þessar breytingar upp í 
tilskipun 96/98/EB.

3) Á sama tímabili hafa Alþjóðasiglingamálastofnunin (IMO) og evrópskar staðlastofnanir einnig 
samþykkt staðla, þ.m.t. ítarlega prófunarstaðla, fyrir hluta af búnaðinum, sem talinn er upp í viðauka 
A.2 við tilskipun 96/98/EB, eða fyrir búnað sem ekki er talinn upp en telst skipta máli að því er varðar 
þá tilskipun. Því ætti að skrá þennan búnað í viðauka A.1 eða færa hann úr viðauka A.2 í viðauka A.1, 
eins og við á. 

4) Því ætti að breyta tilskipun 96/98/EB til samræmis við það.

5) Eðlilegt er að leyfa að búnaður, sem hefur nýlega fallið undir samræmdar kröfur þessarar tilskipunar 
og sem hefur verið framleiddur áður en frestur til að framkvæma þessa tilskipun rennur út, sé settur 
á markað og komið fyrir um borð í skipi í Bandalaginu í tiltekið umbreytingartímabil.

6) Ráðstafanirnar, sem kveðið er á um í þessari tilskipun, eru í samræmi við álit nefndar um öryggi á 
höfunum og varnir gegn mengun frá skipum (COSS).

SAMÞYKKT TILSKIPUN ÞESSA:

1. gr.

Í stað viðauka A við tilskipun 98/96/EB komi viðaukinn við þessa tilskipun.

2. gr.

Fram til 14. ágúst 2017 er áfram heimilt að setja á markað búnað, sem er tilgreindur í 1. dálki í viðauka A.1 
og sem hefur verið færður úr viðauka A.2 og er framleiddur fyrir 14. ágúst 2015, í samræmi við aðferðir 
við gerðarsamþykki, sem voru í gildi fyrir þann dag innan yfirráðasvæðis aðildarríkis, og koma honum 
fyrir um borð í skipi í Bandalaginu.

(*)  Þessi ESB-gerð birtist í Stjtíð. ESB L 220, 25.7.2014, bls. 1. Hennar var getið í ákvörðun sameiginlegu EES-nefndarinnar  
nr. 100/2015 frá 30. apríl 2015 um breytingu á II. viðauka (Tæknilegar reglugerðir, staðlar, prófanir og vottun) við EES-samninginn, 
bíður birtingar.

(1) Stjtíð. EB L 46, 17.2.1996, bls. 25.

TILSKIPUN FRAMKVÆMDASTJÓRNARINNAR 2014/93/ESB

frá 18. júlí 2014

um breytingu á tilskipun ráðsins 96/98/EB um búnað um borð í skipum (*)

2015/EES/34/19

3. gr.

1. Aðildarríkin skulu samþykkja og birta nauðsynleg lög og stjórnsýslufyrirmæli til að fara að tilskipun 
þessari eigi síðar en 14. ágúst 2015. Þau skulu þegar í stað senda framkvæmdastjórninni texta þessara 
ákvæða.

Þau skulu beita þessum ákvæðum frá og með 14. ágúst 2015.

Þegar aðildarríkin samþykkja þessi ákvæði skal vera í þeim tilvísun í þessa tilskipun eða þeim fylgja slík 
tilvísun þegar þau eru birt opinberlega. Aðildarríkin skulu setja nánari reglur um slíka tilvísun.

2. Aðildarríkin skulu senda framkvæmdastjórninni helstu ákvæði úr landslögum sem þau samþykkja 
um málefni sem tilskipun þessi nær til.

4. gr.

Tilskipun þessi öðlast gildi á tuttugasta degi eftir að hún birtist í Stjórnartíðindum Evrópusambandsins.

5. gr.

Tilskipun þessari er beint til aðildarríkjanna.

          Gjört í Brussel 18. júlí 2014.

Fyrir hönd framkvæmdastjórnarinnar, 

José Manuel BARROSO

forseti.

______

